
					ఈ పుట అచ్చుదిద్దబడ్డది




		
విరివిగా రచియించి యెలమి పందొమ్మిది

             హాయనంబులనాడు నఖిలశబ్ద

కవితనేతలు శిరఃకంపంబు గావింప

             ఘనశాస్త్రాదికల్పనంబు

యెలమి గావించి తిరువదియేండ్లునాడు

ఘననిరోష్ఠ్యాది వింశతికావ్యములను

విలసితప్రౌఢి నిర్మించి వెలసి తీవు

సింగరాచార్య కవిరాయ శ్రితవిధేయ.

	వ.	
అదియునుం గాక.

	ఉ.	
రాఘవపాండవీయకృతిరత్నము పింగళిసూరనార్యుఁ డే

శ్లాఘ సముద్ధరించె నది సర్వబుధప్రతతు ల్గణింప నా

హా! ఘనమయ్యె దానికెన యంధ్రనిరోష్ఠ్యమహాప్రబంధ మెం

తే ఘటియింపఁజేయ నలుదిక్కులయందుఁ బ్రసిద్ధమయ్యెడున్.

	క.	
మున్నెవ్వడు నుడువని యీ

తెన్నెడయెడ మీరి యచ్చతెనుఁగునిరోష్ఠ్యం

బెన్నికఁ జెప్పిన ప్రోడన్

నిన్నుం బొగడంగఁగలఁడె నెలతా ల్పయినన్.

	ఉ.	
అచ్చతెనుంగుబద్దె మొకటైనను గబ్బములోన నుండినన్

హెచ్చని యాడుకొందు రొగి నెన్నుచు (నేర్పున) గ్రంథమెల్ల ని

ట్లచ్చతెనుంగునన్ నుడువ నందలిచంద మెఱుంగువారు ని

న్మెచ్చరొ! యబ్బురం బనరొ! మే లనరో! కొనియాడరో! కడున్.

	క.	
అను సునయోక్తుల నిటులని

మన మలరఁగ ననునయించి మత్కులపతియౌ

వనజాతనిలయనేతయు

నను ధన్యుని జేయవచ్చినాఁడని తెల్పన్.

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 31 జనవరి 2023న 22:46కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

